
I. A SINGULARIDADE DO DEREITO COOPERATIVO
ESPANOL

Spain is different, tamén en materia de cooperativas. Con este
cofiecido tépico queremos sublifiar que en Espaiia, ao dia de hoxe,
ademais da Lei do Estado 27/1999, do 16 de xullo, de Cooperativas,
existen nada menos que trece Leis autonémicas de cooperativas: Lei
4/1993, do 24 de xufio, de Cooperativas de Euskadi; Lei 2/1998, do
26 de marzo, de Sociedades Cooperativas de Estremadura; Lei
5/1998, do 18 de decembro, de Cooperativas de Galicia; Lei 9/1998,
do 22 de decembro, de Cooperativas de Aragén; Lei 4/1999, do 30 de
marzo, de Cooperativas da Comunidade de Madrid; Lei 2/1999, do 31
de marzo, de Sociedades Cooperativas Andaluzas; Lei 4/2001, do 11
de abril, de Cooperativas da Comunidade de Castela e Lebn; Lei
4/2001, do 2 de xullo, de Sociedades Cooperativas de A Rioxa; Lei
18/2002, do 5 de xullo, de Cooperativas de Catalufia; Lei Foral
12/2002, do 2 de xullo, de Cooperativas de Navarra; Lei 20/2002, do
14 de novembro, de Cooperativas de Castela A Mancha; Lei 1/2003,
do 20 de marzo, de Cooperativas das Illas Baleares; Lei 8/2003, do 24
de marzo, de cooperativas da Comunidade Valenciana. Trece Leis
autonémicas que seran dezasete cando as Comunidades Autonomas
de Asturias, Cantabria, Murcia e as Illas Canarias aproben a sda pro-
pia Lei de cooperativas. A estas disposicions legais, ademais, hai que

engadir a abundante normativa regulamentaria de desenvolvemento
das Leis (Regulamentos dos Rexistros de Cooperativas; Regulamen-
tos de arbitraxe; etc.), e a normativa fiscal e laboral especifica para as
cooperativas .

Esta tupida fraga normativa converte ao Estado espafiol nun caso
tinico dentro da Unién Europea, dificulta de forma apreciable o estudio
do dereito cooperativo espafol e, o que resulta mais grave, constitde un
atranco tanto para o desenrolo das cooperativas como alternativa socie-
taria s clasicas sociedades mercantis, como para a expansién do move-
mento cooperativo espafiol.

II. ORIXE E CAUSAS DA PLURALIDADE LEXISLATIVA
EN MATERIA DE COOPERATIVAS

O xerme desta situacion pédese situar na aprobacion do Codigo de
Comercio de 1885, ainda hoxe vixente. Con anterioridade, a Lei Xeral
de Sociedades de 1869, inspirada nos principios do liberalismo politico
e economico nacidos das ideas propias da Revolucion francesa e, des-
pois, da nosa “Revolucion Gloriosa”, establecia un sistema de libre
constitucion para as sociedades que desenvolvan unha actividade eco-
noémica; razon pola que no artigo 2 dispuiia:

“As cooperativas nas que nin o capital nin o niimero de socios é
determinado e constante poderan adopta-la forma [de sociedade mer-
cantil] que os asociados teflan por conveniente establece na escritura
fundamental”.

Con todo, esta Lei de sociedades de 1869 non establecia unha nor-
mativa propia para as sociedades cooperativas. Tampouco o Cédigo de
Comercio aprobado en 1885 vai dispor dunha normativa propia para as
cooperativas, pero porque decide que estas quedan excluidas do seu
ambito de aplicacion, ao considerar o lexislador do Cédigo comercial

"En materia laboral hai que ter presente a normativa estatal seguinte: Real Decreto
1043/1985, de 19 de junio, por el que se amplia la proteccién por desempleo a los socios
trabajadores de cooperativas de trabajo asociado; Real Decreto 225/1989, de 3 de mar-
20, sobre condiciones de incorporacién al sistema seguridad social de los socios traba-
Jjadores de cooperativas de trabajo asociado; Real Decreto 1278/2000, de 30 de junio,
por el que se adaptan determinadas disposiciones de seguridad social para su aplicacién
a las sociedades cooperativas.

espafol que as cooperativas que carezan de animo lucrativo non poden
considerarse sociedades mercantis?, e aquelas cooperativas que si tive-
sen animo de lucro non precisan dun tipo especial de sociedade mer-
cantil, dado o principio de eleccion da forma social dentro do numerus
clausus de tipos sociais mercantis que establece o Codigo de Comercio
no artigo 122°. En realidade, a tnica referencia do Cédigo de Comer-
cio 4s cooperativas encéntrase no art. 124 para, precisamente, sinalar
que as cooperativas de produccion, de crédito ou de consumo, s6 se
considerardn mercantis, e quedaran suxeitas as disposicion deste Codi-
go, cando se dediquen a actos de comercio estrafios 4 mutualidade. E
dicir, que cando as cooperativas realicen a sta actividade cooperativi-
zada tamén con terceiros non socios (unha posibilidade que admiten
todalas Leis de cooperativas autonomicas e a estatal) serdn sociedades
mercantis e, en tanto que tal natureza, estan suxeitas a inscricion no
Rexistro Mercantil (ademais de no Rexistro de Cooperativas compe-
tente). Mais, na practica sucede que este precepto do Codigo estase a
incumprir de forma xeneralizada.

Trala aprobacion do Cédigo de Comercio existiron diversos inten-
tos de mudar con esta situacion de apartheid lexislativo das cooperati-
vas, como o Anteproxecto de Lei de Cooperativas do ano 1986, redacta-
do polo economista galego Joaquin Diaz de Rédbago, por encargo do
Ministro de Fomento o tamén galego Eugenio Montero Rios, mais o cer-

?Na Exposicion de Motivos do Cédigo afirmase que as cooperativas non tefien nature-
za mercantil “porque obedecen, ante todo, a tendencia manifestada nas poboacidns
fabris do noso pais, e principalmente nas de Alemaia, Inglaterra e Francia, de asociar-
se 0s obreiros co tnico obxecto de mellorar a condicion de cada un, facilitandolles os
medios de traballar, de dar saida 6s seus productos ou de obter con baratura os artigos
necesarios para a sta subsistencia. E como non é o afdn de lucro o que impulsa o que
se ten dado en chamar movemento cooperativo, non poden tampouco reputarse mer-
cantis estas sociedades, mentres non resulte claramente dos seus estatutos ou do exer-
cicio habitual dalgins actos de comercio que merecen aquela denominacion”.

O artigo 122 do Cédigo de comercio literalmente dispon: “Por regra xeral, as socieda-
des mercantis se constituiran adoptando algunha das formas seguintes: 1. A regular
colectiva; 2. A comanditaria, simple ou por accidns; 3. A anénima; 4. A de responsabi-
lidade limitada”. Na doutrina espaiiola é dominante a opinién de que non é posible a
creacion polas partes do contrato de sociedade de novos tipos de sociedades distintos 6s
expresamente tipificados, ainda que a intencién do lexislador de 1869 fose probable-
mente outra; por todos: SANCHEZ CALERO, F,, Instituciones de Derecho Mercantil,
vol. I, 27* edicién, péaxs. 219 e 221.

to € que as cooperativas permaneceron durante varios decenios sen unha
normativa especifica e axeitada a siia condicion material de empresarios.
Unha situacion de orfandade regulatoria que trocard coa proclamacion
da II* Republica, xa que ben cedo —seis meses despois de proclamada a
Republica—, por medio dun Decreto do Goberno Provisional da Repii-
blica do 4 de xullo de 1931 (tomado do Anteproxecto elaborado en 1927
polo Instituto de Reformas Sociales, e elevado polas Cortes Constituin-
tes a Lei con data do 9 de setembro de 1931), aprobase a primeira Lei de
Cooperativas de Espafia; Unha Lei que opta polo modelo de cooperati-
va como sociedade non lucrativa, dotada dun réxime xuridico e econé-
mico afastado do que rexe para as sociedades mercantis.

A Constitucion da II* Repiblica (promulgada o 9 de decembro de
1931, tres meses despois de aprobada a Lei de Cooperativas) atribuia ao
Estado a competencia en materia de lexislacion mercantil (artigo 15), e
permitia que as Rexions ou Comunidades Auténomas, a través dos seus
Estatutos, asumiran competencia lexislativa e executiva exclusiva nas
materias non reservadas en exclusiva ao Estado, figurando entre estas
tltimas a materia “lexislacién cooperativas” (artigo 16). Esta posibili-
dade que abria a Constitucién republicana foi recollida polo Estatuto de
Autonomia da Catalufia, que atribuia 4 Generalitat de Catalufia compe-
tencia exclusiva en materia de lexislacion e execucion sobre cooperati-
vas, mutualidades e positos. Una competencia lexislativa que mais tar-
de executard aprobando a Lei catalana de cooperativas de 1934.

Deste xeito, coa Lei catalana de cooperativas inicidbase unha nova
€poca que, tralo largo paréntese do réxime franquista, ten dexenerado
na actual situacién de «polucién normativa» en materia cooperativa. En
efecto, no que atinxe a este tema, a vixente Constitucién espafiola de
1978, en lifias xerais, reproduce o esquema de distribucién de compe-
tencias entre o Estado e as Comunidades Auténomas da Constitucién da
II* Repiblica, como se observa no cadro que sigue:

Constitucion 1931 Constitucion de 1978

Artigo 15: Corresponde ao Esta- | Artigo 149.1.6% O Estado ten
do espaiiol a lexislacién e poderd | competencia exclusiva sobre...
corresponder as rexions auténo- | Lexislacion mercantil

mas a execucion sobre... lexisla-
cién mercantil.

Constitucion 1931

Constitucion de 1978

Artigo 16: Nas materias non
comprendidas nos dous artigos
anteriores poderdn corresponder

Artigo 149.3: As materias non
atribuidas expresamente ao Esta-
do por esta Constitucion poderan

as rexions auténomas a lexisla-
cion exclusiva e a execucion
directa, consonte ao que dispofian
os respectivos Estatutos aproba-
dos polas Cortes.

corresponder 4s Comunidades
Auténomas, en virtude dos seus
respectivos Estatutos”.

Precisamente, a materia lexislacién de cooperativas (tradicional-
mente non considerada materia mercantil polas razéns histéricas supra
apuntadas) € unha desas materias non atribuidas expresamente polo art.
149.1 da Constitucién de 1978 ao Estado®, de xeito que determinadas
Comunidades Auténomas (Catalufia, Pais Vasco, Valencia, Andalucia e
Navarra), ao amparo do citado artigo 149.3 da Constitucién, recolleron
nos seus respectivos Estatutos de Autonomia a materia cooperativa den-
tro da lista de competencias da Comunidade Auténoma. Unha compe-
tencia que foi mdis tarde incorporada aos restantes Estatutos de Auto-
némmia mediante Leis organicas aprobadas en base ao mecanismo
disposto no artigo 150.2 da Constitucién, que permite transferir ou dele-
gar 4s Comunidades Auténomas competencias de titularidade do Esta-
do’. Por tanto, o marco constitucional de distribucién de competencias,
en certo modo, a pasividade do Estado no exercicio e defensa daquelas
competencias exclusivas concorrentes en certos aspectos coa materia
cooperativa , configura un complexo marco normativo no que as 17

*Quiza sexa oportuno matizar que sendo certo que a Constitucion non fai ningunha refe-
rencia as cooperativas nos artigos que regulan a distribucién de competencias entre o
Estado e as Comunidades Auténomas, tamén € igualmente certo que non fai referencia
a ningtin outro tipo de sociedade.

* A Comunidade Auténoma de Galicia adquiriu competencia lexislativa plena nesta
materia en virtude da Lei Orgdnica 16/1995, do 27 de decembro, que no artigo 2.2) dis-
pon que se transfire 4 Comunidade Auténoma de Galicia a competencia exclusiva en
materia de “Cooperativas e mutuas non integradas no sistema de Seguridade Social, res-
pectando a lexislaciéon mercantil”.

¢ Asi sucede, por exemplo, en materia de lexislacion laboral ou de rexistros xuridicos, que
consonte ao artigo 149.1.7° y 8" da Constitucién de 1978 son de competencia exclusiva

Comunidades Auténomas dispofien de competencia para a probar a sda
respectiva Lei de cooperativas. Mais ainda que algiins Estatutos de
Autonomia afirman que a Comunidade Auténoma ten competencia
exclusiva en materia de cooperativas, o certo € que, cando menos, esta-
mos ante unha competencia compartida, concorrente ou dividida co
Estado’, que asenta a siia competencia nesta materia en preceptos cons-
titucionais como os artigos 129.2 e 149.1.1%, ou incluso no principio
constitucional implicito da unidade do mercado *; competencia que
exerceu aprobando a vixente Lei de Cooperativas de 1999 e as stas nor-
mas de desenvolvemento®.

Certamente ¢ afortunadamente a diversidade en orixe do Dereito
cooperativo espafiol e mais formal que substancial, xa que todalas Leis
de cooperativas afirman respectar, con mais ou menos fidelidade, os
principios cooperativos aprobados pola Alianza Cooperativa Interna-
cional. Este feito outorga ao Dereito cooperativo espaiiol, dentro da plu-
ralidade normativa, unha certa uniformidade nas caracteristicas xené-
ticas e diferenciadoras das cooperativas por contraposicion as
sociedades propiamente (formalmente) mercantis. Pero fora do nicleo
duro e tradicional do Dereito cooperativo, existen miiltiples diferencias
entre as distintas Leis de cooperativas vixentes no Estado espafol, que
obrigan ao estudioso deste sector do ordenamento xuridico a despregar
unha cansifia labor de comparacion e interpretacion, que se traduce na
complexidade formal dos estudios do dereito cooperativo aplicable en
Espaiia.

do Estado, afnda que as Leis autonémicas contefien preceptos que entran de cheo nestas
materias; por exemplo, creando e regulando Rexistros de cooperativas como rexistros
xuridicos de publicidade formal e material, a semellanza do Rexistro Mercantil.
"MORILLAS JARRILLO, M™J., / FELIU REY, M.L., Curso de Cooperativas, Tecnos,
Madrid, 2* edicion, 2002, pax. 45. Existen incluso autores que mantefien que o Estado
ten competencia exclusiva na materia lexislacion cooperativa, pola via da lexislacién
civil ou como lexislacién mercantil.

*O artigo 129.2 dispon que os poderes piiblicos fomentaran as sociedades cooperativas,
e o artigo 149.1.1" atribiie ao Estado competencia exclusiva para a regulacién das con-
diciéns bésicas que garantan a igualdade de todolos espafiois no exercicio dos seus
dereitos en calquera parte do territorio do Estado.

*A Lei 27/1999, do 16 de xullo, de cooperativas foi publicada no Boletin Oficial do
Estado nim. 170, do 17 de xullo de 1999(dispoiiible en http://www.boe.es, e reprodu-
cida en TATO PLAZA, A./ COSTAS COMESANA, J., Lexislacion de Cooperativas en
Galicia, paxs. 221 ss.). Esta Lei abrogou a Lei Xeral de Cooperativas de 1987.

Asi, sen necesidade de descender a cuestions concretas ', de forma
xeral, xa podemos advertir ao lector que neste panorama lexislativo
encontramos Leis de cooperativas, como a da Comunidade de Madrid,
extremadamente liberais e parcas na regulacion de numerosas cuestions
que quedan sometidas ao principio da autonomia da vontade das partes
do contrato de sociedade cooperativa. Nun grupo oposto a este modelo
de regulacion cooperativa non intervencionista, pddese situar a Lei de
Cooperativas de Galicia de 1998 ", moito mais regulamentaria e garan-
tista dos dereitos dos socios, xa que deixa moitas menos cuestions ao
que poidan acordar os socios a través dos Estatutos da Cooperativa ou
do Regulamento de Réxime Interno. O panorama € tan desalentador que
xorden cada vez mais voces —as que dende hai tempo nos temos suma-
do— que propugnan a necesidade de que as Cortes Xerais, co necesario
consenso das Comunidades Auténomas, aproben unha Lei de harmoni-
zacion que vefia a regular de forma unitaria, cando menos, aquelas
cuestions que, indubidablemente, son de competencia do Estado e que,
actualmente por desidia deste, figuran reguladas nas Leis autonomicas
de cooperativas. Falamos, por exemplo, da configuracion de todolos
Rexistros de cooperativas coma rexistros xuridicos; da extension as
cooperativas da regulacion laboral, da seguridade social e da lexislacion
estatal de prevencion de riscos e seguridade no traballo; ou da impug-
nacién de acordos sociais. Nesta direccion, a recente Lei 22/2003, do 9
de xullo, Concursal %, sen aparente oposicion das Comunidades Auto-
nomas, operou de facto a unificacion da regulacion do concurso da coo-
perativa como causa de disolucion.

1 Por citar unha soa cuestién concreta ainda que de enorme transcendencia préctica. A
Lei estatal, a andaluza, a de Castela A Mancha, a de A Rioxa, a de Madrid, a de Caste-
la e Ledn, a de Estremadura, a das Illas Baleares, e a de Catalufia esixen un nimero
minimo de tres persoas para constituir calquera clase de cooperativas de primeiro gra-
do. Pero a Lei de Cooperativas de Galicia eleva, con cardcter xeral, a catro o nimero
minimo de socios, e cinco son os socios minimos que esixen a Lei de Cooperativas de
Aragén, a do Pafs Vasco e tamén a de Navarra. ;Qué peculiaridades ou especificidades
territoriais ou culturais explican estas diferencias?.

"Lei 5/1998, do 18 de decembro, de Cooperativas de Galicia, publicada no Diario
Oficial de Galicia ndm. 251, do 30 de decembro de 1998 (dispoiiible en
http://www.xunta.es/dog/, e reproducida en TATO PLAZA, A. / COSTAS COMESA-
NA, J., Ob. Cit., paxs. 1 ss.

2 Boletin Oficial do Estado do 10 de xullo de 2003; Dispoiiible en http://www.boe.es.

Facer unha comparativa exhaustiva das multiples diferencias regu-
latorias existentes entre as 15 Leis de cooperativas actualmente vixen-
tes no territorio espafiol, serfa un traballo improbo, excesivamente
farragoso e, en certo sentido, estéril. Como mostra, pola siia importan-
cia prictica, a continuacion trataremos de por de manifesto as contra-
diccion regulatorias que existen en materia de criterios delimitadores do
ambito de aplicacion das distintas leis de cooperativas, con especial
referencia d Lei estatal de cooperativas de 1999 e a Lei de Cooperativas
de Galicia de 1998.

III. CRITERIOS DELIMITADORES DA LEI DE COOPE-
RATIVAS APLICABLE: ESPECIAL REFERENCIA AO
AMBITO DE APLICACION DA LEI DE COOPERATI-
VAS DE GALICIA

Sobre esta cuestion manifestouse o Tribunal Constitucional espa-
fiol no ano 1983, no senso de que o criterio de delimitacién do 4mbi-
to de aplicacién de cada Lei de cooperativas non pode ser, tinica e
exclusivamente, o criterio da localizacién do domicilio social da coope-
rativa dentro do territorio da Comunidade Auténoma con Lei de
cooperativas propia, con independencia de cal sexa o 4mbito no que a
cooperativa desenvolva a sia actividade cooperativizada.

Arraiz desta sentenza do Tribunal Constitucional poden distinguirse
dous grupos normativos basicos. Un primeiro grupo estd integrado por
aquelas Leis de cooperativas que utilizan o dmbito territorial no que se
desenvolve a actividade econémica ou socioeconémica cooperativizada
como tnico criterio delimitador do d&mbito de aplicacién da Lei. Neste
grupo estan, por exemplo, a Lei Foral de Cooperativas de Navarra, A Lei
de Cooperativas de Madrid ", a lei de Cooperativas de Castela A Mancha,
a Lei de Cooperativas de Andalucia e a Lei de Cooperativas da Comuni-

“Sentenza 72/1983, do 29 de xullo, dictada no recurso de inconstitucionalidade inter-
posto fronte a Lei de Cooperativas do Pafs Vasco de 1982, Sentenza publicada no Bole-
tin Oficial do Estado nim. 179, do 18 de agosto de 1983, e dispoiiible na pdax. Web
http://www.tribunalconstitucional.es

" O artigo 2 desta Lei afirma literalmente: “A presente Lei aplicarase s cooperativas
que desenvolvan a sda actividade cooperativizada cos seus socios no territorio da
Comunidade de Madrid”.

dade Auténoma de Castela e Le6n. Pero dentro deste grupo, existen Leis,
como as tres citadas en derradeiro termo, que dispofien que resultan apli-
cables tanto 4s cooperativas que desenvolven exclusivamente a sia acti-
vidade cooperativizada dentro do territorio da Comunidade Auténoma en
cuestion, como tamén a aquelas cooperativas que desenvolven a sda acti-
vidade cooperativizada “principalmente ou maioritariamente” na Comu-
nidade Auténoma correspondente . Unha prevision legal esta dltima que
a dicir dalgins autores invade, simultaneamente, as competencias das
restantes Comunidades Auténomas e do Estado .

O segundo grupo normativo esta integrado polas Leis de coope-
rativas que utilizan, acumulativamente, dous criterios para determinar
que cooperativas quedan sometidas o seu respectivo ambito obxecti-
vo de aplicacién. Neste grupo normativo, sitdase a vixente Lei de
Cooperativas de Euskadi de 1993 e a Lei de Cooperativas de Galicia
de 1998. Esta tltima, dispdn no artigo 2 que resulta aplicable as socie-
dades cooperativas que cumpran ddas condicions acumulativas: 1%)
Que tefian o domicilio social na Comunidade Auténoma de Galicia, e
2") Que realicen a sta actividade cooperativizada dentro do seu ambi-
to territorial . Dentro deste grupo, a sda vez, encontranse Leis como
a da Comunidade Auténoma de A Rioxa ou a propia Lei estatal de
cooperativas que combinando eses dous criterios engaden que tamén
resultan aplicable ds cooperativas que desenvolvan con cardcter prin-
cipal a stia actividade cooperativizada dentro do territorio propio. Asi,
o artigo 2 da Lei estatal de cooperativas dispon que esta lei é aplica-
ble ds cooperativas domiciliadas no territorio espafiol e que desenvol-
van a sta actividade cooperativizada no territorio de varias comuni-
dades auténomas, excepto cando nunha delas se desenvolva con
cardcter principal.

¥ O artigo 1 da Lei de Sociedade Cooperativas Andaluzas de 1999 literalmente afirma:
“Son andaluzas e quedan suxeitas as disposiciéns da presente Lei, as sociedades coo-
perativas que desenvolvan principalmente a stia actividade societaria en Andalucia”.
“MORILLAS JARRILLO / FELIU REY, Ob. Cit., paxs. 51 a 53.

70 artigo 2 da Lei galega literalmente di: “Esta lei autonémica aplicardselles a todalas
entidades cooperativas con domicilio social na Comunidade Auténoma de Galicia que
realicen a sda actividade cooperativizada dentro do seu ambito territorial. Todo isto sen
prexuizo de que establezan relaciéns xuridicas con terceiros ou de que realicen activi-
dades de cardcter instrumental, persoais, accesorias ou complementarias 6 seu obxecto
social, establecendo sucursais fora do devandito territorio.”.

Na nosa opinién, acollendo a lei estatal o criterio do dmbito xeo-
grafico onde a cooperativa desenvolve a maior parte da sia actividade
cooperativizada, a Lei de Cooperativas de Galicia (e aquelas Leis auto-
némicas que non utilizan este criterio) debe ser interpretada no senso de
que resulta aplicable as cooperativas domiciliadas dentro do territorio
galego e que desenvolvan a a sda actividade cooperativizada, xa exclu-
sivamente ou principalmente, dentro da Comunidade Auténoma. Que
esta interpretacion integradora € correcta paréceo confirmar o Regula-
mento do Rexistro de Cooperativas de Galicia, aprobado mediante o
Decreto 430/2001, do 18 de decembro '®, xa que no nimero 2 do artigo
2 disp6n que o Rexistro de Cooperativas de Galicia é competente res-
pecto das cooperativas de ambito superior ao dunha provincia, que rea-
licen principal ou maioritariamente a sta actividade cooperativizada
con seus socios dentro do territorio da Comunidade Auténoma. Por tan-
to, non deixaran de ser galegas as cooperativas que tendo fixado o seu
domicilio social en Galicia ®, e desenvolvendo principalmente a sda
actividade cooperativizada dentro do territorio galego, leven a cabo de
forma ocasional ou minoritaria operacions de caricter societario ou
cooperativo fora da xeografia galega.

Asi, pois, o concepto de actividade cooperativizada e o dmbito
espacial onde a cooperativa desenvolve esta actividade econdmica ou
socioecondmica, son os datos relevantes para determinar a Lei coope-
rativa aplicable, polo que quiza sexa oportuno realizar algunhas consi-
deracidns ao respecto.

En relacion co concepto de actividade cooperativizada, e consonte
& xurisprudencia do Tribunal Constitucional e do Tribunal Supremo,
por actividade cooperativizada hai que entender aquela que € propia da
cooperativa. E dicir, aquela actividade que est4 orientada 4 consecucion

" Diario Oficial de Galicia niim. 31, do 12 de febreiro de 2002. Reproducido en: TATO
PLAZA, A.,/ COSTAS COMESANA, 1., Ob. Cit., paxs. 135 ss.

" Co obxecto de que o domicilio social tefia unha correspondencia efectiva co lugar
onde a cooperativa desenvolve efectivamente a actividade cooperativizada, a Lei gale-
ga de cooperativas establece que o domicilio social debe ser fixado, dentro do territo-
rio galego, no lugar onde a cooperativa realice principalmente as sdas actividades eco-
némicas e sociais cooperativizadas cos seus socios, ainda que,alternativamente, tamén
permite fixa-lo domicilio social no lugar onde centralice a sda xestion administrativa e
direccién empresarial (artigo 4). Esta tltima opcidn parece favorecer ou facilitar o cam-
bio de Lei aplicable.

do obxecto social cooperativizado ou necesidade comin a tédolos
socios cooperativistas. Por esta razon, a sociedade cooperativa debe
desenvolver a stia actividade cooperativizada cos seus socios, ainda que
como € ben sabido, estatutariamente e dentro dos limites que marque a
Lei de cooperativas aplicable, a cooperativa pode realizar operacions
societarias ou cooperativizadas con terceiros non socios, xa que unha
cousa € o principio mutualistico e outra ben distinta a esixencia de que
a cooperativa opere exclusivamente cos seus Socios cooperativistas.
Resulta obvio que, ademais desta actividade societaria ou cooperativi-
zada, ao 1gual que calquera outra sociedade, a cooperativa pode desen-
volver con cardcter instrumental calquera actividade empresarial que
resulte necesaria para a consecucion do seu obxecto social mutualista.
Actividade empresarial que pode levar a cabo tanto dentro como fora
do ambito da Comunidade Auténoma, ou incluso fora do territorio
nacional, sen que tal circunstancia determine que a cooperativa quede
sometida ao dmbito de aplicacion da Lei estatal de cooperativas. Pen-
semos, por exemplo, nunha cooperativa de consumo ecoléxico, radica-
da na Comunidade Auténoma galega con tendas s6 neste territorio e co
100% dos socios residentes en Galicia, que merca os productos que
logo vende nas tendas ecoldxicas aos socios (e, quizd, a terceiros non
socios) tanto a provedores locais, nacionais e incluso internacionais. En
relacion con cooperativas de produccion, podemos pensar, por exem-
plo, nunha «cooperativa de traballo asociado» (que asocia a persoas que
prestan o seu traballo persoal na cooperativa) que dispén dun tinico cen-
tro de traballo no concello de Vigo, e que coloca a stia produccion a
clientes situados en Galicia e no resto de Espaifia, ainda que, principal-
mente, no norte de Portugal.

En definitiva, entendemos que serdn cooperativas galegas aquelas que
estando domiciliadas no territorio galego desenvolven, alomenos, principal
ou maioritariamente a sia actividade cooperativizada cos seus socios e,
eventualmente, con terceiros non socios, no ambito territorial de Galicia®.

*0 lexislador da Lei de Cooperativas da Comunidade Valenciana parece seguir unha

interpretacion oposta a defendida no texto, xa que no artigo 1 dispén que esta Lei restil-
talles aplicable a aquelas cooperativas de que xeito real e efectivo desenvolven maiori-
tariamente a actividade cooperativizada cos seus socios no territorio da Comunidade
Valenciana, sen prexuizo de que as relacions con terceiros ou actividades instrumentais
do obxecto social realicense fora do mesmo.

Pero, e xa en relacion co concepto do ambito territorial, en primei-
ro lugar, hai que preguntarse que significa “desenvolver con caracter
principal a actividade cooperativizada no territorio dunha Comunidade
Auténoma”, xa que ainda presupofiendo que hai que atender a criterios
cuantitativos e non cualitativos, son moitos os factores de medida que
se poden utilizar, como por exemplo: lugar onde esta situada a maior
parte da capacidade de produccion; localizaciéon da maior parte dos
socios; asentamento dos centros de traballo ou establecementos; mer-
cados onde se realiza a maior parte do volume das operacions ou onde
se realiza a maior parte de volume de negocio. Asemade cabe pregun-
tarse se é suficiente con que se realice algo mais da metade das opera-
cions fora do territorio autonémico para non ser unha cooperativa auto-
ndémica, ou se € necesario unha porcentaxe mais elevada e que esta se
mantefia durante un tempo determinado.

Ben, todas estas cuestions que establecemos non estin resoltas
dunha forma completamente satisfactoria na normativa cooperativa
vixente. Polo que afecta a Galicia, a Lei de Cooperativas galega nada
disp6n ao respecto, e tinicamente a letra a), do ndmero 2 do artigo 2 do
Regulamento do Rexistro de Cooperativas de Galicia indica (en re-
lacién coa competencia do Rexistro Central) que serd competente res-
pecto das cooperativas de ambito superior ao dunha provincia que
realice principalmente e “maioritariamente” a sua actividade cooperati-
vizada (di este texto cos socios, pero como xa apuntamos antes esta
actividade tamén pode ser desenvolta con terceiros) dentro do territorio
da Comunidade Auténoma. Mais claro resulta o texto do nimero 2 do
artigo 2 do Regulamento do Rexistro de Sociedades Cooperativas do
Estado®, por canto entende que a actividade cooperativizada se desen-
volve principalmente no territorio dunha Comunidade Auténoma cando
“a actividade na mesma resulte ser superior 4 realizada no conxunto dos
demais territorios”. Por tanto, para que unha cooperativa sexa galega
(ademais de ter o domicilio en Galicia) a actividade cooperativizada
desenvolta en Galicia debe ser superior 4 desenvolta en calquera outro
territorio situado extramuros da Comunidade Auténoma. Abondaria,
pois, que o 51% da actividade cooperativizada se desenvolva no terri-

*' Aprobado por Real Decreto 136/2002, do 1 de febreiro. Pédese consultar en TATO
PLAZA / COSTAS COMESANA, Ob. Cit., péxs. 343 ss.

torio galego para que a cooperativa quede sometida 4 Lei de Coopera-
tivas de Galicia. Para determinar o cardcter maioritario da actividade
cooperativizada, o artigo 3 do Regulamento do Rexistro de Sociedades
Cooperativas do Estado dispon que: “computarase o volume de opera-
cions de orde interna cooperativa realizada pola cooperativa cos seus
socios durante o dltimo exercicio econémico no ambito econdémico
correspondente”. Como xa temos manifestado mais arriba, entendemos
que tamén € necesario computar o eventual volume da actividade coo-
perativizada realizada con terceiros non socios.

En todo caso, este € o criterio a ter en conta, € non outros como os
xa apuntados do domicilio da maioria dos socios; emprazamento das
instalacions da cooperativa; etc. Pero sigue permanecendo algin inte-
rrogante: ;Como se mide este volume das operaciéns cooperativizadas
en cada territorio?. Xa que non se fala de volume de ventas se non de
operacions, ;jtense en conta o nimero das operaciéns ou tamén a sia
contia?. Polo demais, o criterio do volume das operaciéns € vélido para
as cooperativas que estan funcionando, pero ;como se delimita o 4mbi-
to xeogréfico da actividade cooperativizada da cooperativa que estd en
constitucion ou que acaba de constituirse?. Esta tltima cuestion si esta
resolta, tanto no Regulamento do Rexistro de Sociedades Cooperativas
do Estado como no Regulamento do Rexistro de Cooperativas de Gali-
cia, e dun xeito similar: o funcionario encargado do Rexistro terd que
atender ao domicilio social que se fixe nos estatutos, asi como 4s pre-
visions de actividade cooperativizada referidas ao primeiro exercicio
economico. Neste senso, o pardgrafo 5) do ndmero 1 do artigo 14 da Lei
de Cooperativas de Galicia esixe que os estatutos da Cooperativa esta-
blezan o @mbito territorial onde desenvolvera 4s actividades cooperati-
vizadas cos seus socios. A esta prevision da Lei galega, o niimero 2 do
artigo 2 do Regulamento do Rexistro de Sociedades Cooperativas do
Estado engade que con posterioridade a constitucion a cooperativa terd
que prodeceder a modifica-lo foro rexistral se acontece un cambio subs-
tancial nestas previsions estatutarias e iniciais, que determine un ambi-
to territorial distinto ao inicialmente previsto. Mais como na préctica
non existen controis, se a cooperativa non notifica voluntariamente o
cambio de Rexistro, este pode ser un camifo fécil para fuxir da aplica-
cion da Lei autonémica en cuestién a favor da Lei estatal; un fenéme-
no que a dicir dalgins autores pode estarse dando debido ao cardcter

mais flexible (mais préximo ao modelo de sociedade lucrativa) e mais
respectuoso coa autonomia da vontade dos socios da Lei estatal, que
pode resultar especialmente atractivo para certas iniciativas cooperati-
vas. Un fenémeno de «deslocalizacion interna» que, de ser certo, pode
xerar como reaccion unha progresiva e xeneralizada desvirtuacion dos
principios cooperativos na lexislacion cooperativa interna aplicable en
Espafia.

A estas alturas do traballo, o lector tera percibido que o ambito
territorial no que se aplica a Lei estatal de cooperativas redicese s
catro Comunidades que ainda non dispofien de Lei propia, ademais de
4s cidades auténomas de Ceuta e Melilla, asi como as relativamente
poucas cooperativas que desenvolvan a sta activade cooperativizada en
dias ou mais Comunidades Auténomas. Neste comparativamente
ambito reducido, a Lei estatal aplicase directamente. Tamén debe con-
siderarse de aplicacion directa a Lei estatal en todo o territorio espafiol
en relacion con aquelas materias non cooperativas que son de compe-
tencia exclusiva do Estado. Tal serfa o caso, por exemplo, dos precep-
tos da Lei estatal que regulan cuestions procesuais (recursos, prazos,
lexitimacion...); as cuestions mercantis (deber de levar contabilidade;
de inscribirse nun Rexistro xuridico; de realizar publicidade legal; de
sometemento o procedemento do concurso en caso de insolvencia,...).
Mais, novamente a desidia do Estado no exercicio e defensa das suas
competencias en materia cooperativa, estd a producir una regulacion
autondémica sobre materias de competencia estatal, que € dispar entre si
e respecto da regulacion estatal. Vexase, por exemplo, que o ndmero 5
do artigo 40 da Lei de Cooperativas de Galicia establece o prazo dun
mes para a impugnacién dos acordos anulables adoptados pola Asem-
blea Xeral, mentres que o artigo 31 da Lei estatal de cooperativas fixa
o prazo en 40 dias ( 0 mesmo que establece a Lei de Sociedades Ano-
nimas e a Lei de Sociedades de Responsabilidade Limitada). Unha des-
idia que, curiosamente, non tivo lugar no ambito do réxime fiscal das
cooperativas, regulado pola Lei 20/1999, de aplicacion directa en todo
o Estado espaiiol.

Ademais desta sublinada aplicacion directa, a Lei estatal de coope-
rativas aplicase, como dereito supletorio, para todas aquelas cuestions
que carezan de regulacion expresa na normativa autondmica.

